
Elena eta
Josu
hautagaiak

dira ikasgelako ordezkarien
hauteskundeetan. Talde osoak nahi
du euren iritziaren berri ematea
eztabaida batean, baina Elenak
zailtasun handiak ditu jendaurrean
hitz egiteko. Elenarentzat ez zen
batere erraza izan lagunen presioei
eta hauteskunde-kanpaina ezin
lehiakorragoari aurre egitea.

Elenaren lagunek, euretako batek,
batez ere, laguntza handia ematen dio, zailtasunei aurre
egiteko orduan.

“Zailtasunei aurre egiteko
elkarren arteko laguntza”.

Gure ingurune zehatzean,
neska-mutil batzuek zailtasun
handiak dituzte, ikasgelako

taldean, lagun-taldean… gizarteratzeko. Beste herrialde batzuetatik
familiekin lan bila etorritako neska-mutilak daude talde horretan,
hizkuntza ez dakitelako, bestelako
kultura dutelako, beste ohitura
batzuk dituztelako… Neska-
mutilek eta nagusiek errazago
gainditu ahal dituzte
gizarteratzeko dauzkaten
zailtasunak, euren ikaskideek
elkartasuna adierazten badiete.

4

Sentsibilizaziorako
lema nagusia

Pasartea
testuingururatzen

Argumentuaren
laburpena

Unitate didaktikoaren
ikuspegia

… neska-mutil batzuek
zailtasun handiak

dituzte ikasgelako
taldean

gizarteratzeko.

ELKARRI EMANDAKO LAGUNTZA ZAILTASUNEI AURRE EGITEKO

Helburu nagusia
Harreman konstruktiboak ezarri zailtasun

bereziak dituzten ikaskideekin, elkartasunez jokatu, sexuan,
gizarte-mailan, sinesmenetan eta banan-banako zein gizarteko
beste ezaugarri batzuetan oinarritutako bazterketak gaitzetsi eta
elkarren arteko laguntzarako jarrerak garatu egoera zailei aurre
egiteko.

Hezkuntza-helburuak eta helburu didaktikoak
1. Banan-banako eta ekonomia zein gizarte arloko zailtasun

bereziak dituzten pertsonen aurkako adierazpen baztertzaileak
aztertu.

2. Pertsonak errespetatu, harreman
onak balioetsi eta jarrera
baztertzaileak gaitzetsi.

3. Ikaskideen arazoak ulertu eta
edonolako bazterketa gaitzetsi.

4. Berdinen arteko elkartasuna eta
laguntza garatu, talde lotua bezain
orekatua lortzeko eta guztien ekarpen kulturalak eta
esperientziak kontuan hartzeko.

5. Onarpenerako eta lankidetzarako ume-sarea ezarri, ikaskide
etorkinak ikasgelan, ikastetxean eta erkidegoan gizarteratzeko.

Helburuak
AURKEZPENA

Harreman
konstruktiboak

ezarri zailtasun
bereziak dituzten

ikaskideekin.

ELKARBIZITZA IKASGAI

Familia: eredu batek mila hitz
omen ditu. Familia-giroan, egia
biribila da oso. Gurasoek eta
familia-gunetik hurbil dauden
senideek eredu izan behar dute

eta ikasbide-hitzalditik haratago joan behar dute. Horrez gain,
aztergai dugun gaian, onarpena ezinbestekoa da erabat.

Oso-oso garrantzitsua da seme-alabei iradokitzea ikasgelako
ikaskide guztiak edo lagun berezi batzuk, ikasgelako neska-mutil
etorkina, esaterako, urtebetetzera gonbidatu behar dituztela.

Era berean, familien arteko harremanetan
ere, oso egokia da, esate baterako,
nahita topo egitea eskolako atean
umearen zain dagoen ama
etorkinarekin, berarekin hitz egitea,
neska-mutila jasotzeko eskaintza egitea
lan egin behar badu…

Era berean, oso garrantzitsua da etorkinei
zenbait kudeaketa egiten eta auzoko lagunak ezagutzen laguntzea
edo Gurasoen Elkartean parte hartzera gonbidatzea… Ereduok
mila hitz dituzte.

Eskola: unitate honetako hausnarketak nabarmendu egin nahi
du gainerakoen laguntza behar-beharrezkoa dela batzuetan,
pertsonek zailtasunak dituztenean. Dena dela, egia ere bada
nork bere erabakiak hartu behar dituela.

Zailtasunaren, erabakiak hartzeko prozesuaren eta berdinen
arteko laguntzaren arteko oreka horretan, elkarren arteko
laguntzarako sarea sortu beharra dago eskola-ingurunean,
ikasleak gizarteratu ahal izateko.

Lehen Hezkuntzako neska-mutilek beste errealitate batzuk
ezagutzen dituzte sasoi horretan. Desberdintasunaren eta inguruan
dauden beste kultura batzuen errealitateari esker, harreman onak

AURKEZPENA

Zenbait hezkuntza-
eremutarako
orientabideak

Gurasoek eta
familia-gunetik

hurbil dauden
senideek eredu

izan behar dute.

AURKEZPENA
ezartzen dituzte, egoera horren aberastasuna ulertzen dute eta,
elkarren arteko laguntzaren bidez, kultura arteko gizartea eratzen
dute, guztiek ahalik eta gehien hazi eta garatzeko aukera izan
dezaten.

Aisialdia: pasarte honetan, elkarren arteko laguntza dugu oinarri,
zailtasunei aurre egiteko. Aisialdirako eta astialdirako jardueretan

eta, batez ere, atari zabaleko jardueretan,
gainerakoen zailtasunak antzeman eta

elkartasunerako bideak jartzen dira
abian.

Scouten agurrari buruzko antzinako
azalpen baten arabera, “handiak txikia

babesten du”, “indartsuak ahula
babesten du”. Oraingo honetan, elkarren

arteko laguntzarako bideak taldearen beraren zereginetan eta
erkidegoan bertan abian jartzeko aukera paregabea dugu.

Gainerakoen
zailtasunak
antzeman eta
elkartasunerako
bideak abian jarri.

1. ariketa  ~ "Adiskidetasunaren laguntzak"
Neska-mutilak prestatu nahi ditugu, pasartea ikusi baino lehen.

Bizitzan ditugun zailtasunak ditugu hizpide; esate baterako,
gaixorik jartzen garenean, patioan istripuren bat dugunean, lagun
batekin haserretzen garenean…

Halakoak gertatzen direnean: zer behar dugu? Oro har, era
guztietako laguntza behar dugu. Gure lagunek eta ikaskideek
ematen digutena da laguntza onena, gehien eskertzen duguna.

2. ariketa  ~ "Lankidetzako aulkiak"
Ikasgelako neska-mutil guztiak eskura dituzten aulkien gainera
igo behar dira, jokoaren zein unetan dauden kontuan hartuta.

Joko horretan, guztiek galdu edo guztiek irabazten dute. Hori
dela eta, adiskidetasuna eta lankidetza garrantzitsuak dira oso.
Horrez gain, ezinbestekoa da musika adi-adi entzutea.

Parte-hartzaileak euren aulkiaren aurrean jarriko dira. Jokoaren
zuzendariak musika jarriko du. Une horretan, parte-hartzaile
guztiek birak emango dituzte aulkien inguruan. Musika eten
egiten denean, mundu guztia igo beharko da aulki batera.
Ondoren, aulki bat kendu eta jokoak jarraitu egingo du. Musika
entzuten dutenean, parte-hartzaileak biraka hasi beharko dira
eta, musika eten egiten denean, aulkien gainera igo beharko
dira guztiak. Beraz, euretako batek ere ez ditu hankak lurrean
izan beharko. Jokoak aurrera jarraituko du, eta aulki bat kenduko
da etenaldi bakoitzean, harik eta ume guztiak egon badauden
aulkien gainera igotzea ezinezkoa izan arte. Orduan, jokoa amaitu
egingo da.

1O

Sarrerarako eta
sentsibilizaziorako ariketakA

ELKARBIZITZA IKASGAI

ARIKETAK

3. ariketa ~ "Iritzi orokorrak"

Lehenengo iritziak: pasartea ikusitakoan, lehenengo iritziak
idatziko ditugu arbelean.

Iritzi orokorra: iritzion laburpena egin eta taldearen iritzi orokorra
aterako dugu.

Argumentuaren laburpena: argumentuaren laburpena egingo
dugu. Fase hori garrantzitsua da taldearen ikuspegi bateratua
izateko.

4. ariketa ~ "Pertsonaiak"
Parte hartzen duten pertsonaien ezaugarriak adieraziko ditugu.
Lehenengo eta behin, pertsonaiak nortzuk diren azalduko dugu,
nolako ezaugarri fisikoak dituzten, zer ezaugarri dituen euren
nortasunak, zeintzuk diren alderdi nabarmenenak.

5. ariketa ~ "Harremanak eta erantzunak"
Ariketa honek taldean garatutako ahozko elkarrizketa du oinarri.
Pasarteak zer iradoki dien aztertzea da helburua. Bestela, banan-
banako lan-fitxa ere egin dezakete, taldean eztabaidatu baino
lehen.

Pasartea aztertzeko
ariketakB

Pertsonaia

Elena
Josu
Irakaslea
Lagun-taldea
Mikel
Juan José
Nerea

Nolakoa
da?

Nolako
jokabidea
dauka?

Zer iritzi du
Mikeli buruz?

Zer iritzi du
Josuri buruz?

Zer deritzozu
bere

jokabideari?

ELKARRI EMANDAKO LAGUNTZA ZAILTASUNEI AURRE EGITEKO

ARIKETAK

• Zer proposamenetan ez daude ados Josu eta Elena?

• Zer zailtasun ditu Elenak?

• Zer egin nahi du Josuk?

• Ezaugarri berezirik du Elenaren ikaskideren batek?

• Nortzuek eta nola laguntzen diote Elenari?

• Zer kanpaina aukeratzen dute eta zergatik?

• Badago gorabeherarik?

• Zer egiten dute Elenari bere helburua lortzen laguntzeko?

• Zer esan nahi du Elenak “Ez dut nahi besteek bultzatzen 
jarraitzea. Nire iritziak kontuan hartu beharrekoak dira” 
adierazten duenean?

• Elenaren eta Juanjoren / Juanjoren eta Elenaren arteko 
harremanak aztertu. Nola konpontzen dira?

6. ariketa ~ "Amaiera"
Nola erantzuten dute pertsonaiek pasartearen amaieran?

7. ariketa ~ "Laguntza eskatzen eta ematen jakin"
Sarritan, zailtasunak izan ohi ditugu. Lagunekin, ikasketekin,
jokoekin eta gurasoekin ditugun zailtasunak antzemango ditugu.

Ondoren, lagunengandik eta maite gaituzten pertsonengandik
zer espero dugun adieraziko dugu.

Pertsonaia

Elena
Josu
Juan José
Ikaskideak

Zergatik?Nolako jokabidea
dauka?

Zer esango
zenioke?

ELKARBIZITZA IKASGAI

Zailtasunak Espero duguna

ARIKETAK

8. ariketa ~ "Gehien eta gutxien gustatu zaiguna"
Pasarteko alderdirik balioetsienak nabarmenduko ditugu.

Taula osatu ondoren, aztergai dugun gaiarekin zerikusia duten
osagaiak aipatuko ditugu: desberdintasunean berdin.

9. ariketa ~ "Istorioa berridatzi"
Esaldi edo eslogan batean idatzi pasartearen mezua. Mezuak
azalduko ditugu.

Euren bizitzan antzeko zailtasunak eduki eta euren ikaskideen
laguntzaz aurrera egiten duten beste pertsona batzuen istorioak
antzemango ditugu. Istorio horiek idatzi eta elkarri azalduko
dizkiogu.

10. ariketa ~ "Gynkhana"
4 edo 5 laguneko taldeak eratuko ditugu. Ibilbidean zehar, lau
kontrol igaro beharko dituzte aldez aurretik ezarritako hurrenkeran.
Bertan, zenbait ariketa egin beharko dituzte. Kontroletan, bere
bizitzari buruzko nondik norakoak azaltzen dizkien pertsona
baten gutuna aurkituko dute.

ARIKETAK

Hausnartzeko eta
sakontzeko ariketakC

A Taldea
B Taldea
C Taldea
D Taldea

Kontrola Kontrola Kontrola Kontrola
1 2 3 4
4 1 2 3
3 4 1 2
2 3 4 1

Gehien gustatu zaidana Gutxien gustatu zaidana

Kontroletan ondoen egin duen taldea izango da irabazlea.
Horretarako, arduradunak 1etik 10era arteko puntuazioa emango
dio kontroletako ariketari. 4 kontroletako puntuak batuko dira
irabazlea nor den jakiteko. Berdinketarik egonez gero, erabilitako
denbora hartuko da kontuan.

1. kontrola: Moridjaren gutuna
“Kaixo, Moridja dut izena eta 13 urte dauzkat. Kongoko Errepublika
Demokratikokoa naiz, Katangako lurraldeko Kabalo izeneko
herrikoa, hain zuzen ere. Gurasoak lan bila etorri dira, eta badira
urte batzuk eskolara joaten naizela. Gurasoen hizkuntza eta
frantsesa dakizkit, eta bertoko hizkuntza ikasi dut. Batzuetan,
ez ditut zuriak eta euren ohiturak ulertzen. Oso gogoko dut
margotzea. Nagusia naizenean, margolaria izango naiz eta
erakusketak egingo ditut. Handia eta beltza naizenez, neska-
mutil asko eta asko nire beldur dira eurengana hurbiltzen
naizenean. Batzuek “beltza” esaten didate eta amorru bizian
jartzen naute.

Egunen batean, nirekin topo egiten baduzu, zure laguna izan
nahi nuke.”

Ariketak:

Atlasean bilatu non dagoen Kongoko Errepublika Demokratikoa.
Herrialdeari buruzko informazio interesgarria aurkituko duzu
interneten.

2. kontrola: Karimaren gutuna
“Kaixo, Karima dut izena eta 9 urte dauzkat. Aljerian jaio nintzen
eta 5 urteko ahizpa dut. Amak eta biok izen bera daukagu. Inoren
laguntzarik ez duenez, ahizpa txikia zaindu behar dut eskolatik
irteten denean, amak lan egiten duen bitartean. Hori dela eta,
batzuetan, ezin ditut etxerako lanak egin. Batzuetan, ez dut oso
ondo ulertzen ikasgelan azaltzen didatena, hizkuntza oso ondo
ulertzen ez dudalako. Etxerako lanak egiterakoan, zailtasun
handiak ditut. Oso gogoko nuke zure hizkuntza ondo jakitea eta
den-dena ulertzea, baina ez dut lagun askorik. Egunen batean,
ezagutu egiten banauzu, zatoz nirekin hitz egitera. Zure laguna
izan nahi nuke.”

Ariketak:

Atlasean eta interneten bilatuko dugu Aljeriari eta bertako

ARIKETAK



emakumeei buruzko informazioa. Karimari nola lagunduko diogun
hausnartuko dugu.

3. kontrola: katilu bat salda

Istorioa benetakoa da eta Suitzako autozerbitzu-jatetxe batean
gertatu zen. Hirurogeita hamabost urteko emakume batek katilua
hartu eta zerbitzariari eskatu zion saldaz betetzeko. Ondoren,
jatetxean hutsik zeunden mahai ugarietako batean eseri zen.
Eseri eta berehala, ogia ahaztu zitzaiola konturatu zen. Beraz,
berriro altxatu, saldarekin jateko ogitxoaren bila joan eta berriro
jesarri zen.

Halako batean, gizon beltz bat zegoen saldaz betetako katiluaren
aurrean. Lasai-lasai, larritu gabe, emakumearen katilutik jaten
ari zen. “Ikaragarria benetan, baina ez dit lapurtuko, ez!”. Esan
eta egin. Beltzaren alboan eseri, ogitxoa zatitu, ogi-zatiok
gizonaren aurrean zegoen katilura bota eta koilara sartu zuen
ontziaren barruan.

Beltzak irribarre egin zion adeitasunez. Biek koilarakada bana
hartu zuten txandaka. Amaitutakoan, gizona altxatu, jatetxeko
barrara hurbildu eta platerkada bat espageti ekarri zuen, bai
eta… bi sardexka ere. Biek plater beretik jan zuten, isil-isilik,
txandaka. Amaieran, alde egin zuten. “Agur!”, esan zuen
emakumeak. “Ikusi arte!”, erantzun zion gizonak. Gizonaren
begiak irribarretsu zeuden. Pozik bide zegoen ekintza ona egin
zuelako. Urrundu egin zen.

Emakumearen begirada gizonaren atzetik joan zen.
Harridura alde batera utzi eta eskuaz hasi zen

bilatzen aulkiaren bizkarraldean utzitako
poltsa, baina halako batean, poltsarik ez

zegoela konturatu zen. “Beraz…
beltzak…”. Emakumea “Lapurra
harrapatu!” oihukatzear zegoen,
ingurura begiratu eta poltsa bera
zegoen lekutik bi mahai atzerago
zegoela ikusi zuenean. Horrez gain,
hoztutako saldaz betetako katilua
zegoen erretilu batean, mahai
gainean.

ARIKETAK

15

ELKARRI EMANDAKO LAGUNTZA ZAILTASUNEI AURRE EGITEKO

Berehala, gertatuko guztiaz konturatu zen. Afrikarrak ez zuen
emakumearen salda jan. Emakumeak jan zuen afrikarraren salda,
okerreko mahaian esertzean.

Ariketak:

Parte-hartzaileetako bat gorra izango da. Keinuen bidez 3 objektu
azaldu beharko ditu, eta gainerakoek zer den asmatu beharko
dute.

4. kontrola: Susanaren gutuna
 “Susana naiz, eta Dominikar Errepublikakoa naiz. Gurasoekin
etorri naiz lan egitera. Hamar urte dauzkat. Gurasoek kalean lan
egiten dute eta gure sorterriko arropa saltzen dute. Beste
batzuetan, amak emakume nagusi bat zaintzen du haren etxean.

Bi neba-arreba gazteago ditut. Gurasoek familia aurrera ateratzeko
lan egiten duten bitartean, neba-arrebak zaindu behar ditut
eskolatik datozenean.

Oso pozik nago ikastetxean ditudan lagunekin, baina ezin naiz
eurekin geratu, eskolatik irteten naizenean, neba-arrebak zaindu
behar ditudalako. Hori dela eta, triste nago eta, neba-arrebak
zaintzen ditudan bitartean, nirekin kalean jolastu nahi duten
lagunak eduki nahi nituzke.”

Ariketak:

Parte-hartzaileek euren astialdia antolatu beharko dute, Susanari
lagunak izaten laguntzeko.

11. ariketa ~ "Komunikatu, bizi ahal izateko"
Gizakiok sentitzen dugun izakiak gara, beste batzuekin bizi behar
dugu, barruan dugun guztia adierazi behar dugu. Nolabait
esateko, sentsazio ugari ditugu eta komunikatzeko, partekatzeko
irrikaz gaude beti.

Beste pertsona batzuekin bizi gara
Beste pertsona batzuen alboan ez ezik, gainerakoekin ere bizi
gara. Bakar-bakarrik gaudenean ere, gure oroimenean, gure
iritzietan, gure ametsetan… beste pertsona batzuk daude beti,
ia-ia. Besteekin bizi gara eta geure bizitzak partekatzen ditugu.
Geure bizitza arakatuko dugu. «Soziograma» bat egingo dugu.

ELKARBIZITZA IKASGAI

ARIKETAK

Hori hitza hori!... Argitu egingo dizugu.

«Soziograma» grafikoa da, eta gizakiek taldeetan dituzten
harremanak islatzen dira bertan. Gure «soziograma» berezi
samarra izango da. Honako hau egingo dugu:

1. Orria hartu. Erdialdean, oso handia ez den biribila marraztu
eta zeure izena jarri barruan.

2. Zenbait biribil “satelite” marraztu inguruan. Lehenengo
orbitan, lagun minen izena jarri. Bigarren orbitan, ordea,
zure lagunen izena jarri, hain lagun minak ez badira ere.
Behin eta berriro egin, harik eta orria bete arte.

3. Zenbait koloretako gezien bidez lotu zeure izena eta orbitak.
Esate baterako, lehenengo orbitakoak, gorriz; eta bigarren
orbitakoak, urdinez. Behin eta berriro egin, harik eta gezi
guztiak jarri arte.

4. Hori egindakoan, orri batean idatzi zergatik jarri dituzun
orbita horretan.

5. Zeure ikaskideari edo talde txiki bati erakutsi egin dituzun
«soziogramak». Parekotasunik duzuen egiaztatu.
«Parekotasunak», norekin komunikatzen zareten gehien,
pertsona hori «zergatik» aukeratu duzuen adieraztea helburu
duen «soziograma» berria egin.

6. Ondorioak atera. Hona hemen zenbait galdera lagungarri:

• Zergatik duzue hain komunikazio ona aukeratu dituzuen
pertsonekin?

• Batzuekin hizkuntza bereziren bat erabiltzen duzuen
adierazi: keinuak, opariak, hitza, gutunak, mezuak,
besarkadak, begirada, maitasuna…

• Inoiz pertsona horiekin komunikatzeko zailtasunik izan
duzuen idatzi eta zergatik gertatu zaizuen hori.

ELKARRI EMANDAKO LAGUNTZA ZAILTASUNEI AURRE EGITEKO

ARIKETAK

HONAKO HONENGATIK AUKERATU DUT

12. ariketa ~ "Ikaskide etorkinekin komunikatzeko
zailtasunak"

Gure inguruko pertsonekin ez ezik, batzuetan ikaskide etorkin
batzuekin ere baditugu komunikatzeko zailtasunak. Zailtasunok
zeintzuk diren azalduko dugu txartelen bidez:

Txartelak bildu eta laburpena egin, taldearen zailtasunak azaltzeko.

Ikasgelan bertan ikaskide atzerritarrik badago, aurkako zentzuan
bete ahal du txartela, hau da, bertoko ikaskideekin komunikatzeko
dituen zailtasunak aipatu ahal ditu.

Txartel-mota biak alderatu eta honako galdera honi erantzun:
nola aurre egin zailtasunei?

ELKARBIZITZA IKASGAI

Zailtasunak Zergatik Nola aurre egin

Ana Igone Juan Jorge Elena Jon Jairo

KOMUNIKATZEN LAGUNTZEN DIGU

ERABILTZEN DITUGUN HIZKUNTZAK

GURE ZAILTASUNAK

ARIKETAK

13. ariketa ~ "Zailtasunei aurre egiten"

Batzuetan, ez beti, neska-mutil batzuek zailtasunak dituzte,
ikasgelako, auzoko edo herriko beste kide bat direla sentitzeko.
Etorkinen taldeez ari gara. Gizarteratzea eta hizkuntza dira ikasle
horien zailtasun nagusiak.

Zure ikaskideren bat egoera horretan egongo balitz, ezer egin
ahal izango zenuke laguntzeko? Ezer ikasi ahal izango zenuke
berarengandik? Lanari ekingo diogu. Zuk eta zure ikaskideek
aukera bat bilatu beharko duzue zailtasun bakoitzeko eta abian
jarriko duzue. 2 edo 3 laguneko taldeetan, geure sormena eta
elkarren arteko laguntzarako izpiritua jarriko ditugu abian.
Amerika Latinoko ikasleak
“Amerika Latinoko ikasleak matematiketan eta hizkuntzan
berrindartzen diren bitartean, Kolonbiako kultura ikasi ahal izango
lukete gure herrialdeko neska-mutilek”, esate baterako.

Marokoko ikasleak
“Hizkuntzaren arazoa hiru hilabetetan konpondu ahal izango
litzateke. Dena dela, hori ez da larriena, Marokoko ikasleak ez
daudelako gustura gainerako ikasleekin ikastetxean daudenean.
Hori dela eta, ikasteari uzten diote”.

Ekialdeko Europako ikasleak
“Talde honen premien arabera diseinatutako hizkuntza-harrerarako
eta jarraipenerako benetako egitasmoa jarri beharko litzateke
abian”.

ELKARRI EMANDAKO LAGUNTZA ZAILTASUNEI AURRE EGITEKO

ZER EGIN

ZER EGIN

ARIKETAK



“Oso garrantzitsua da ikastetxeek ikasle horien buru-estimua
eta kultura-nortasuna sustatzea, baztertuta egon ez daitezen
eta benetan gizarteratu daitezen”.

Txinako ikasleak
“Txinako umeek oso harreman eskasa dute beste ume batzuekin,
eta eskolan baino ez daukate. Hori dela eta, askoz ere geldoagoa
da euren ikaskuntza. Ikastetxean, Txinako ikasleek gainerakoei
entzuten eta testuliburuak irakurtzen ematen dute denbora.
Funtsean, entzumena eta irakurmena lantzen dituzte; eta oso-
oso gutxitan, idazmena eta mintzamena. Bestetik, baztertu egiten
dituzte, euren ohiturak eta azturak bestelakoak direlako oso.
Hori dela eta, gainerakoek iseka egiten diete”.

14. ariketa ~ "Elkarren arteko laguntzarako ideien
tailerra"

Orain, elkarren arteko laguntzarako ideiak sortuko ditugu. Galdetu
eta arbelean idatziko ditugu erantzunak. Zer egin ahal dugu
neska-mutilok beste herrialde batzuetatik etorri eta zailtasunak
dituzten pertsonei laguntzeko? Ustezko ekintzak azaldu eta
arbelean idatziko ditugu. Ondoren, jarduera-moten arabera
sailkatuko ditugu. Batzuk aukeratuko ditugu.

2O

15. ariketa ~ "Gauzen izenak"
Zer izen ematen diegu gauzei zenbait pertsonak?

Pasarteko protagonistek erabiltzen duten gaztelaniak horretarako
bidea urratzen digu. Zenbait hitz antzeman ditugu eta asmatuko
dugun olerkian erabiliko ditugu.

• Aurpegi txarra egin:  aurpegi txarra jarri.

• Ordezkaritza: ordezkaria, bozeramalea, taldearen izenean
hitz egiten duen pertsona.

• Apeua: deia.

• Postulatu: pertsona bat proposatu kargu bat betetzeko.

• Hautagai bihurtu: hautagai egiten ditugu. Pertsona bat
hautagai aukeratzen dugu.

• On-ona: zoragarria.

Hizkuntzarekin jolasten jarraituko dugu, eta ikasgelan landutako
hizkuntzetako esamoldeak bilatuko ditugu.

Era berean, ikaskide atzerritarren bati eskatu ahal diogu lantzen
ari garen esamoldeak bere hizkuntzan, bere familiaren hizkuntzan
edo bere sorterriko hizkuntzan adierazteko.

ARIKETAK

Hiztegi ariketakD

ELKARBIZITZA IKASGAI

16. ariketa ~ "Ikaskideen arteko laguntza"
Pasartearen lema nagusia izango da abiapuntua: zailtasunei
aurre egiteko elkarren arteko laguntza.

Ikaskide atzerritarrek gure artean gustura egoteko dituzten
zailtasunak antzemango ditugu: eskolako zailtasunak, harreman-
zailtasunak, hizkuntza-zailtasunak...

Zailtasunei aurre egiteko asmoz, lanean jasotako ideiak bilduko
ditugu:

Banan-banako laguntzak: esate baterako, tutorea jarri, ikaskide
berriei bertako ohiturak zeintzuk diren azaltzeko.

Eskolako laguntzak: eskolan berrindartzeko taldea eratu.

Adiskidetasun-laguntzak: gure lagun-taldera gonbidatu, gure
artean gustura egon daitezen.

17. ariketa ~ "Elkarren arteko laguntzaren jaia"
Oraingo honetan, elkarren premia dugula adierazteko jaia
antolatuko dugu.

Zenbait pertsonaren lankidetza behar duten ariketa fisikoak,
sukaldaritzako jarduerak, eraikuntzako jarduerak… egin ahal
ditugu. Topaketa eta komunikazioa ditugu helburu.

Egindakoa azaldu, jokoen bidez dibertitu eta askaria prestatuko
dugu guztion artean.

ARIKETAK

Laburpen ariketakE

Azken ariketak eta konpromisoa
hartzeko ariketakF








